
Í nýggjarssendingini hjá 
Content v/Kára Durhuus 
og Høgna í Jákupsstovu í 
sjónvarpinum hjá Kring­
varpinum nýggjársaftan 
vórðu fjølmiðlaleiðslurnar 
spurdur, hvussu tað var, 
tá miðlarnir skulu viðgera 
hvønnannnan.

Tíðindaleiðarin í Kring­
varpinum varð spurd, hvussu 
tað til dømis var hjá teimum 
at viðgera Dimmalætting, og 
truplu fíggjarligu støðuna, 
sum Dimmalætting verið í 
seinastu tíðina.

Kringvarpið valdi tey tíð­
indini frá. 

– Vit sótu á redaktiónini og 
føldu, at vit øll høvdu okkurt 
samband við Dimmalætting 
og tí ikki kundu viðgera hasa 

søguna. Jú, hatta bremsar 
okkum viðhvørt, segði Liljan 
Weihe, tíðindaleiðari í Kring­
varpinum.

Hetta lýsir kanska fjøl­
miðlar í einum nøtuhylki. 

Men hví skuldi Kring­
varpið ikki viðgera støðuna 
hjá Dimmalætting? Er tað 
ikki líka mikið, um fólk í 
Kringvarpinum kenna fólk á 
Dimmalætting?

Fólk í Kringvarpinum 
kenna eisini fólk á øðrum ar­
beiðsplássum, har tað kortini 
ikki førir til, at tey fáa frið. 
Aðalmálið við journalistikki 
er greiða frá, at fortelja fólki, 
hvar fyrifert í samfelagnum. 
Tað snýr seg eisini um at siga 
tað, sum er óbehagiligt, eisini 
tá tað er miðlarnar sjálvar, 
tað gongur út yvir.

Liva fjølmiðlarnir ikki 
upp til tað, so seta teir sítt 
egna trúvirði í vanda.

Blaðið, tygum sita við hondini, er 
fyrsta eintakið av Sosialinum, sum 
verður borið í hvørt hús hvønn 
mikudag. Endamálið er sjálvandi 
at røkka so nógvum lesarum, sum 
til ber – og orsøkin er eisini, at fleiri 
lýsarar hava heitt á okkum um at 
fáa møguleikan á henda hátt at 
røkka øll húski kring landið.

Vit í Miðlahúsinum ynskja sjálv­
andi, at so nógv fólk sum gjørligt 
lesa blaðið. Á tann hátt fáa vit gjørt 
eitt enn betur blað.

Samfelagsmenningin seinastu 
árini hevur broytt týdningin hjá 
bløðunum. Meðan bløðini fyrr 
vóru fremstu tíðindamiðlar, so eru 
tey fyri langari tíð síðani yvirhálað 
av øðrum miðlum. Fyrst var tað 

útvarp og sjónvarp, men seinni av 
ymsum netmiðlunum.

Hesa avbjóðing hava vit í Miðla­
húsinum tikið í størsta álvara, og tí 
vóru vit tey fyrstu, sum longu í 1996 
– sum var ár eitt hjá internetinum 
í Føroyum – fóru undir at bera tíð­
indi á internetinum. Henda gongd 
hevur hildið fram. Um aldaskiftið 
gjørdist Portalurin hjá Føroya Tele 
enn ein tíðindapallur hjá Miðlahúsi­
num, og í 2007 kom eisini Rás2 upp í 
tíðindastreymin úr Miðlahúsinum. 
Í 2011 keypti Miðlahúsið eisini Viku­
Blaðið, sum verður borið í hvørt hús 
mánadag.

Alt hetta er gjørt í teirri sann­
føring, at eitt blað kann illa standa 
einsamalt, tí trupult er at tryggja 

fíggjarliga grundarlagið, um tú 
skalt liva av bert at selja bløð.

Men hóast umstøðurnar hjá 
blaðmiðlinum er nógv broyttar, so 
er týdningurin hjá bløðunum tó 
framvegis stórur. Blaðið er fram­
vegis fíggjarligi krumtappurin hjá 
okkum í Miðlahúsinum, og soleiðis 
vænta vit, at tað verður í rúma tíð 
enn. Men internetið og útvarpið eru 
tryggir og stuðlandi miðlapallar hjá 
blaðnum – og tilsamans trúgva vit, 
at fáa eitt sterkt miðlaumhvørvi í 
Miðlahúsinum, sum kann framleiða 
dygdargóðan journalistikk.

Við styrktu redaktiónini í Miðla­
húsinum ætla vit at hvessa profilin 
soleiðis, at vit betur duga at brúka 
styrkina hjá hvørjum miðli sær: 

Skjótleikan hjá Portalinum, bein­
leiðis møguleikan við Rás2 og per­
spektiverandi møguleikanum við 
blaðnum, har vit kunnu fara eitt 

sindur djúpri í blaðnum.
Vit vilja eisini fegin hava meira 

viðkomandi kjak í blaðið. Tosað 
verður so nógv um demokratiskt 
undirskot – og at týdningarmikil 
mál verða skundað ígjøgnum í løg­
tinginum.

Her vilja vit eisini gera mun, og 
vit leggja fegin av teigapláss til kon­
struktivt kjak um samfelagsviður­
skifti. Tíðargreinar og aðrar greinar, 
sum bara verða sendar Sosialinum, 
hava fyrsta rætt í mikudagsblað­
num.

Sosialurin ynskir øllum 
Føroya fólki gott nýggjár!

– Tað gongur rætta vegin í 
ferðsluni í Føroyum.

Tað staðfestir Ráðið fyri 
Ferðslutrygd.

Tvey fólk doyðu á før­
oysku vegunum í fjør.

– Tað eru tvey ov mong, 
men líta vit nøkur ár aftur, 
síggja vit, at hetta er fimta 
árið á rað, har eitt ella tvey 
fólk eru deyð í ferðsluni og 
tað er munandi lægri enn 
fyri fáum árum síðani.

– Við tað at hagtølini fyri 
Føroyar eru smá, sveiggja 
tey nakað, men sum tey 
hava ligið seinastu fimm 
árini, hava tey verið lækk­
andi á sama stigi sum í øðr­
um norðurlondum.

– Tó skulu vit bara aftur 
til 2007, tá heili sjey fólk 
doyðu í ferðsluni, sigur 
Brynhild Høgnadóttir, leið­
ari á Ráðnum fyri Ferðslu­
trygd.

Hon vísir á, at talið á 
ferðsluóhappum, sum eru 
boðað frá hjá politinum, 
hevur verið støðugt lækk­
andi seinastu árini.

Í fjør vóru 642 fráboðanir 
aftur ímóti 715 óhappum ár­
ið fyri.

Fyri rúsdrekkakoyring 
og vantandi nýtslu av trygd­
arbelti, eru færri mál, men 
tá ið tað kemur til at koyra 

ávirkað av rúsevnum og 
heilivági kann staðfestast 
ein øking.

Eisini er talið á ferðsynd­
arum munandi hækkað við 
tað, at  næstan 1000 fólk 
vórðu tikin fyri at bróta há­
marksferðina í farna ári.

Rákið við færri vanlukk­
um sæst eisini í okkara 
grannalondum.

Tað eru fleiri orsøkir til 
tað, men avgerandi frágreið­
ingin er, at fólk í ferðsluni 
eru meiri ansin og tilvitað, 
enn fyri fáum árum síðani.

Tá ið husað verður um, 
at fleiri enn 9 av 10 ferðsl­
uvanlukkum henda av 
menniskjansligum ávum, 
kunnu vit siga, at hugburð­
urin er batnaður við lækk­
andi talinum av vanlukkum 
og deyðum í ferðsluni.

Tvey doyðu í fjør

í hvørt hús í landinum

Mugu tora at viðgera miðlarnar

Er gjógv­
in millum 
baptistar 
og kirkjuna 
farin?
John í Skemmuni
kjak á síðu 30

Snild­
varp á 
skíggj­
anum
Tøkni á síðu 26-27

Hugskot og viðmerkingar – send sms til 225000

Miðvikan í Vikuskiftinum
Miðviðkan, sum hevur verið í 
mikudagsSosialium seinastu 
árini, verður framyvir prent­
að í vikuskiftisblaðnum 
fríggjadag.

Tað er enn sum áður okk­
ara fróðarmaður Óli Jacob­
sen, sum skrivar Miðvikuna. 
Í næsta parti fríggjadagin 
heldur hann fram við Bær­
entsen ættarsøguni. Heasa­
ferð um Dánjal, sum ikki sá 

gentuna í fimm ár
Í  næstseinasta parti í 

røðini Hendur ið Sleptu var 
ein ættargrein um Bærent­
senættina á Sundi. Komandi 
Miðvika og tann, sum kemur 
fríggjadagin í næstu viku, 
verða um eina av hesum ætt­
argreinum, nevniliga henni 
hjá gamla djóralæknanum 
Dánjal J Bærentsen.


